
O`QISH  DARSLARIDA O`QUVCHILAR  NUTQINI  O`STIRISHDA   INNOVATSION TEXNOLOGIYADAN FOYDALANISH
    Har bir o'qituvchining dunyoqarashi uning muomalasida namoyon bo'ladi. Muomalaning asosiy vositasi - tildir. Xalqimizda shunday naql bor: «Bola - shirin so'zning gadosi». Shunday ekan, o'qituvchi muomala jarayonida juda ehtiyotkor bo'lishi maqsadga muvofiqdir. Shuning uchun ham o'qituvchi har doim nutq madaniyatiga qattiq e'tibor berishi, o'zining psixologik, estetik, jismoniy, axloqiy jihatlarini namuna sifatida namoyon etishi muhimdir.
Boshlang'ich sinf o'qituvisining faoliyati faqat darslarini o'tish bilan cheklanmaydi, uning vazifasiga “Ifodali o'qish”,“Yosh adabiyotchilar” to`garaklarini tashkil etish hamda tanlovlarni tayyorlash va o'tkazish, o'quvchilarning nutq madaniyatini nazorat qilish, badiiy adabiyotlarni o'qish va ularni uyushtirish, bolalar va qo'g'irchoq teatri ishini yo'lga qo'yish kabi tadbirlar ham kiradi. Nutq madaniyatini shakllantirish ishlari o'quvchilarga, maktab jamoalariga, ota-onalarga, jamoatchilikka o'zining nutq, muloqot madaniyati bilan ta'sir ko'rsatishdan iboratdir. Bu ishlar faqat dars faoliyatida (she’r aytishda, ifodali o'qishda) pedagogik mahoratni egallashnigina emas, balki o'quvchilarning nutq faoliyatini boshqara olishini ham taqozo etadi.

Nutq madaniyati haqidagi bilimlar boshlang'ich ta'lim pedagogikasining tarixi va nazariyasini ham, muomala madaniyatini o'rgatish uslubiyotini ham o'z ichiga oladi. Boshlang'ich sinf o'qituvchisi, avvalo, o'quvchilariga umumiy estetik tarbiya    berish vazifalarini tushunib olishi lozim. Bu vazifalar faqatgina yaxshi muomala qilishni o'rgatishdangina iborat bo'lib qolmasligi kerak. Bunda, eng muhimi, bolaga nutq madaniyatini o'rgatish va unda har bir mashg'ulotlarga qiziqish uyg'otish, so'z, gap yordamida nutqiy faoliyatga ehtiyoj hosil qilish, shuningdek, ularda bilim, ko'nikma va malakalarni tarkib toptirishdir.
Boshlang'ich ta’limda birinchi sinfdan boshlab, so'zlarning ma’no- mazmuni va ularning rang-barangligi, ularni nima maqsadda va qanday holatlarda ishlatish lozimligini sodda qilib  o'quvchilarga tushuntirish hamda ushbu so'zni ishlatishda mas’uliyat bilan munosabatda bo'lish zarurligini o`qtirish lozim.
Kichik yoshli o'quvchilarda turli usullar bilan so'zlash va xilma-xil gaplar tuzish qobiliyatini tarbiyalashning eng yaxshi vositasi bu badiiy adabiyotlarni o'qishdir. Ohangdor, ifbdali o'qish o'quvchi nutq madaniyatining rivojlanishida muhim o'rin tutadi. Ushbu jarayon o'quvchilarning nutq malakalarini takomillashtirishda yordam beradi. “Ichki eshitish” nutqini kamol toptiradi.
Bunda so'zlarning xususiyatlarini tushunish qobiliyati hal qiluvchi rol o'ynaydi. Har bir so'z mohiyatini yaqqol va to'la tasavvur qilmay turib, ifodali o'qish mumkin emas. Chunki har bir so'zni tushunish va uning qaysi maqsadda qo'llanishini bilish natijasida tovush ohanglari har xil xarakterga bog'liq bo'lishi mumkin.
O'quvchida oddiy so'zlar orqali kichik gaplar tuzish qobiliyatini rivojlantirish voqea va hodisalarni tushunishga, o'z oldiga qo'yilgan maqsad, vazifa va vositalarni to'liq anglashiga bog'liq. Bunda materialni tanlashda puxta ovlash va o'quvchiga tavsiya etiladigan gaplarning emotsional xarakteriga asoslanish kerak.
Darsda o'qituvchi avval o'quvchiga so'z mazmunini tushunish, eslab qolish, o'zlashtirgan bilimlarini og'zaki va yozma ravishda ifodalashning ahamiyatini tushuntiradi. Ular tahlil qilinadi va yoziladi. 

Ifodali o'qishda pauzalar tushuntiriladi. Keyin o'quvchi yoddan aytgan yana bir nechta she'rlar yoziladi. Tushuntirishni o'quvchi uchun mos va qiziqarli tarzda olib borish kerak. Bunday holda o'quvchi nutq madaniyatiga mavhum narsa deb emas, balki ilgari o'zi o'qigan badiiy asarlarning qayd qilinishi deb tushunadi. Shu bilan birga, unda o'ziga tanish bo'lgan she'rlardan parchalar o'qish, uni tahlil qilish va aytib ko'rish, tasavvur etish qobiliyati tarbiyalana boshlaydi.
She'rning matnini idrok etish asosiy omildir. Uni tahlil qilish tushunib o'qishdan boshlanadi. Bu  ishning metodikasi quyidagicha, o'quvchiga topshiriq beriladi, u topshirilgan she'rni o'zicha juda
sekin o'qishi, uni qayta-qayta takrorlab, tinish belgilarini tushunib olishi, o'qishni yana takrorlab, ifodali o'qish uchun kerakli harakatlarni ko'z oldiga keltirishi kerak. She'r matni bilan mana shu tariqa ishlashda vujudga keladigan tasavvurlar she'r matnida yashiringan badiiy obrazlarni gavdalantirish uchun zarur harakatlarni yuzaga keltiradi.
O'quvchining eshitish tasavvurlari, faol eshitish yo'nalishi va ijro vositalari harakatlar o'rtasidagi to'la mutanosiblikka texnikaviy rivojlanish va takomillashish uchun tayanch hamda turtki bo'la oladi. Ta'limning boshlang'ich bosqichida o'quvchilarda nutq madaniyatini shakllantirish uchun tavsiya etilayotgan ustoz metodikasining dastlabki bosqichida quyidagilarga erishish mumkin:
· nutq madaniyati kuchsiz yoki bunday iste'dodi mutlaqo ko'rinmaydigan bolalar nutq jihatdan kamol topishga layoqatli bo'lib boradilar;
· she'rlarni ifodali o'qish malakalarini shakllantirishga doir ishlar samaraliroq olib boriladi;
· o'quvchining obrazli tafakkuri, ijodiy tasavvuri kuchayadi;
· ularda nutq faoliyati uchun kerakli sifatlar shakllanadi;
· o'quvchilarda mustaqillik va tashabbuskorlik rivojlanadi;
· uning diqqat-irodasi faollashadi, o'zini nazorat qilish mas'uliyati ortadi;
· o'quvchining nutq madaniyatiga xos sifatlari jadal rivojlana boshlaydi.
Shuni aytish kerakki, yuksak sezgirlikka ega bo'lgan o'qituvchi bolalarning kayfiyati, noxushligini darrav fahmlaydi.
Bola ahvolini tushunish, unga hamdard bo'lish, kerak bo'lsa, madad berish kerak bo'ladi. O'qituvchi o'zining pedagogik faoliyatida, avvalo, to'g'ri so'z bo'lishi, ishlarini adolat bilan olib borishi kerak. Bu xislat o'qituvchi bilan o'quvchi  o'rtasidagi yaqinlikni oshiradi. Chunki nutq madaniyati insonlar munosabatlarini baholovchi muhim mezondir 
 Bugungu  kunda  oldimizda  turgan  maqsadimizga  ezgu  niyatlarimizga  erishishimiz,  jamiyatimizning  yangilanishi,  hayotimizning  taraqqiyoti  va  istiqboli  amalga  oshirilayotgan  islohotlarimizning  samarasi  -avvalombor  zamon  talablariga  javob  beradigan  yuqori  malakali  ongli  mutaxassis  kadrlar  tayyorlash  muammosi  bilan  bog’liqdir.  
  O’quvchilarda mavzu yuzasidan  egallangan bilim, ko`nikma va malakalar darajasini baholash o`qituvchidan yuksak pedagogik mahorat hamda ta`lim jartayoniga nisbatan yondashuvini talab etadi.

O`quvchining shaxs sifatida shakllanishi uchun o`z fikri, o`z so`zi, o`zining mustaqil nuqtai nazari bo`lishi talab etiladi. Bunga maktabda o`qituvchi tomonidan nazorat  qo`yilib, bolalarni erkin, mustaqil fikrlashga, bir – birini hurmat qilishga yo`llaydigan, umuman, insonni inson sifatida qadrlashni ta`minlash juda muhimdir. O`qitishda ta`lim shakllari, metod  usullarining samaradorligini oshirishda o’quvchilarning faolligini oshirishga qaratilgan bo`lishi lozim.

Shuning uchun o`qituvchidan o`quvchini turli vaziyatlarda to`g`ri fikr yurita olish, fikrlarini taqqoslay bilish, o`z fikrini ma`lum bir tizimda ifodalash ko`nikmalarini hosil qilishda faqat bir xil o`qitish metodidan foydalanmay, balki o`qitish metodlarini o`zaro aloqada qo`llashni talab etadi.          

